
KORXONALARDA XODIMLARNI 
BOSHQARISHNING ASOSIY TAMOYILLARI

Djurayev Olimjon Narkulovich
Qarshi DU, Iqtisodiyot kafedrasi dotsenti, PhD.

Nurullayeva Vazira O‘ktamovna
O‘zR Bank-moliya akademiyasi magistranti.

Annotatsiya: Ushbu maqola boshqaruv tizimining tamoyillari hamda mohiyatini o‘rganishga bag‘ishlangan bo‘lib, xodimlar 
tomonidan ushbu maqolani yozish jarayonida ko‘rib chiqilayotgan muammoning dolzarbligi aniqlangan, turli mualliflarning 
ilmiy ishlari o‘rganib chiqilgan, ushbu mavzuning dolzarbligi, tizim tushunchasi tahlil qilindi. Xodimlarni boshqarishning 
xarakterli xususiyatlari aniqlandi, xodimlarni boshqarish tizimining ob’ekti, maqsadi, predmeti va vazifalari aniqlangan.

Kalit soʻzlar: tashkiliy loyiha, kadrlar menejmenti, iqtisodiy baholash, o‘lchov iqtisodiyoti, xodimlarni boshqarish, mehnat 
unumdorligi, rentabellik, standart xarajatlar.

Abstract: This article is devoted to the study of the principles and essence of the management system. When writing this 
article, the relevance of the problem considered by the personnel was determined, the scientific works of various authors 
were studied, the relevance of this topic was analyzed, and the concept of the system was analyzed. The characteristic 
features of personnel management are determined, the object, purpose, subject and tasks of the personnel management 
system are determined.

Key words: organizational design, personnel management, economic evaluation, economies of scale, personnel 
management, labor productivity, profitability, standard costs.

Аннотация: Данная статья посвящена исследованию принципов и сущности системы управления, определена 
актуальность проблемы, рассмотренной сотрудниками при написании данной статьи, изучены научные труды 
различных авторов, актуальность данной темы, проанализировано понятие системы. Определены характерные 
особенности управления персоналом, определены объект, цель, предмет и задачи системы управления 
персоналом.

Ключевые слова: организационный проект, управление персоналом, экономическая оценка, экономика измерения, 
управление персоналом, производительность труда, рентабельность, нормативные затраты.

K I R I S H
Bugungi kunda mavjud turli xil iqtisodiy islohotlarning amalga oshirilishida ishlab chiqarish va xizmat ko‘rsatish 

korxonalari xodimlarini boshqarish muhim ahamiyat kasb etmoqda. Mamlakatimizda faoliyat yuritayotgan 
tadbirkorlik sub’ektlarida mehnat unumdorlik darajasi, rentabellik hamda samaradorlik ko‘rsatkichlarining yuqori 
sur’atlarda oshishiga xodimlarni boshqarishdagi mavjud usullar va tamoyillarning zamonaviyligiga bog‘liq.

Darhaqiqat, keyingi yillarda iqtisodiyotning mutlaqo yangi rivojlangan sohalariga asos solish, ayniqsa, ularni 
boshqarish usullarini zamonaviylashtirishga katta ahamiyat berilmoqda. Korxona va tashkilotlarini rivojlantirish 
strategiyasi va samarali boshqarish borasida O‘zbekiston Respublikasi Prezidenti Sh. Mirziyoevning 2022-
2026 yillarga mo‘ljallangan Yangi O‘zbekistonning taraqqiyot strategiyasi muhimdir. Davlatimiz rahbari ushbu 
strategiya haqida to‘xtalib, xodimlarni boshqaruvi tizimidagi prinsip va yondashuvlarni tubdan o‘zgartirishimiz, 
uning haqiqiy bozor munosabatlariga mos kelishini taʼminlash hamda konservativ qarashlardan voz kechishda 
katta hissa bo‘lganligini, lekin butun dunyoda korxonalar va tashkilotlarni tashkil etish va ishni korporativ 
tarzda boshqarish asosiy usul deb topilgan bir paytda bizda bu borada amalga oshirilayotgan ishlar qoniqarli 
emasligiga, hali oldinda bajarilishi lozim bo‘lgan vazifalar ham talaygina ekanligiga alohida urg‘u berdi.

Korporativ usul bozor iqtisodiyotiga o‘tishning muhim sharti ekanligi, bu borada rivojlangan davlatlar 
tajribasini o‘rganish hayotiy zaruratligi, ayniqsa, sohaga puxta bilimga ega bo‘lgan zamonaviy menejment 
hamda marketing usullarini amalda qo‘llay oladigan yosh mutaxassislarni jalb etish masalalari dolzarb ekanligi 
aytib o‘tildi.

M A V Z U G A  O I D  A D A B I Y O T L A R  T A H L I L I
Ayni vaqtda mamlakatimiz bosib o‘tgan taraqqiyot yo‘lining chuqur tahlili, bugungi kunda jahon bozori 

kon’yunkturasi keskin o‘zgarib, globallashuv sharoitida raqobat tobora kuchayib borayotgani davlatimizni 
yanada barqaror va jadal sur’atlar bilan rivojlantirish uchun mutlaqo yangicha yondashuv hamda tamoyillarni 
ishlab chiqish va ro‘yobga chiqarishni taqozo etmoqda.

Bugungi kunda samarali korporativ boshqaruv tizimi investitsion qarorlar qabul qilishda hal qiluvchi omil 
sifatida qaralmoqda va shu jihat sabab korporativ boshqaruv tizimi mavjud bo‘lmagan kompaniya raqobatbardosh 
va investitsion jozibador bo‘lish uchun bozorning to‘liq ishtirokchisiga aylanish imkoniyatiga ega emas.

Jahon amaliyotida so‘nggi o‘n yillikda korporativ boshqaruvga bo‘lgan bunday jiddiy e’tiborning asosiy 
mezoni investorlar uchun yanada xavfsizroq va qulay muhit yaratish istagi hisoblanadi1 .

O‘zbekiston Respublikasi Korporativ boshqaruv kodeksiga ko‘ra, Korporativ boshqaruv – bu aktsiyadorlik 
jamiyati ijroiya organi, uning kuzatuv kengashi, aktsiyadorlari, mehnat jamoasi vakillari va boshqa manfaatdor 
tomonlar, jumladan kreditorlarning manfaatlarning muvozanatiga erishish maqsadida, АJ faoliyatini samarali 
tashkil etish, modernizatsiyalash, ishlab chiqarish quvvatlarini texnik va texnologik qayta qurollantirish, 
raqobatbardosh mahsulotni ishlab chiqarish va uni tashqi bozorlarga eksport qilishni taʼminlashga qaratilgan 
o‘zaro munosabatlar tizimidir2.

Xodimlarni boshqarish bo‘yicha tadqiqotlar olib borgan iqtisodchi olim А.Berlining tadqiqotlarida 
korporatsiyalarni boshqarishda strategiyani tanlash va korxona menejmentini rivojlantirish, investitsion 
faoliyatni boshqarish masalalari tadqiq etilgan3. M. Xesselning tadqiqotlarida «Xodimlar boshqaruvi – bu 
mulkdorlar va boshqa manfaatdor shaxslarning korxona faoliyatini baholash va nazorat qilish bilan bog‘liq 
o‘zaro munosabatlari hisoblanadi»4. Korporativ boshqaruv kodeksining muallifi (1992) Ser Edrian Kadberning 
korporativ boshqaruv tizimini isloh qilish bo‘yicha takliflarni o‘z ichiga olgan dokladiga asosan korporartiv 
boshqaruv (inglizcha so‘zdan olingan bo‘lib, Corporate Governance) – bu kompaniya faoliyatini boshqarish va 
nazorat qilishni amalga oshirishni taʼminlovchi tizimidir5.

Yuqoridagi olimlar va boshqa olimlar tomonidan xodimlarni boshqarish tizimining ayrim jihatlari nazariy 
metodologik asoslari tadqiq qilingan. Biroq, korxonalarda xodimlarni boshqarish tizimini tatbiq qilish masalasi 
qamrab olinmaganligini va respublikamizda xodimlarni boshqarish samaradorligini oshirish uchun yetarli 
tadqiqot ishlari mavjud emasligini ko‘rsatib turibdi.

T A D Q I Q O T  M E T O D O L O G I YA S I
Ushbu ilmiy maqolani tayyorlash bo‘yicha izlanishlar olib borish jarayonida turli usullardan foydalanilgan. 

Ma’lumot yig‘ish, saralashda ayirish usullaridan foydalanilgan. Tadqiqot natijasida olingan natijalar induksiya 
usuli orqali yakuniy xulosa sifatida chiqarildi. Moliyaviy va moliyaviy bo‘lmagan ma’lumotlarni taqqoslash 
va tadqiqot natijalarini olish uchun statistika keng qo‘llanildi. Shu bilan birga, ilmiy tadqiqotlar olib borishda 
tahlil qilish usuli orqali xodimlarni boshqarish va tashkiliy xatti-harakatlar o‘rtasidagi munosabatlar o‘rganildi. 
Muhokamani umumlashtirishni hisoblash uchun sintez usuli ishlatilgan.

T A H L I L  V A  N A T I J A L A R
Bugungi kundagi amalga oshirilgan tadqiqotlar va o‘rganishlar shuni ko‘rsatmoqdaki, iqtisodiyotdagi 

tarkibiy islohotlarni yanada chuqurlashtirish, korxonalarning investitsion faoliyatini yanada jonlantirish, xorijiy 
investitsiyalarni, avvalo to‘g‘ridan-to‘g‘ri xorijiy investitsiyalarni keng jalb etish va ulardan samarali foydalanish, 
ishlab chiqarishni modernizatsiya qilish, texnik va texnologik qayta qurollantirish, yangi ish o‘rinlarini 
shakllantirish va shu asosda milliy iqtisodiyotimizni barqaror va jadal rivojlantirishni ta’minlash maqsadida 
respublika budjetidan katta miqdorda mablag‘lar ajratilmoqda.

Xodimlarni boshqarishni isloh qilish orqali to‘g‘ridan-to‘g‘ri xorijiy investitsiyalarni jalb qilish uchun qulay 
muhit yaratish, kompaniya samaradorligini oshirish, korxona va tashkilotlarda taʼminlovchi muassasalar 
faoliyatining ochiqligi va shaffofligini oshirish, ularning salohiyatli investorlarga, jumladan, chet ellik hamkorlarga 
jozibadorligini ko‘rsatib berish, xodimlarni boshqarishning zamonaviy uslublarini joriy etish, xodimlarni 
boshqarish, strategik boshqarishda korxonalarning rolini mustahkamlash, kompaniyalar iqtisodiyotining 
barqaror o‘sishini taʼminlashlashga xizmat qilishi kerak.

1	 Arguden, Y. (2011). Measuring the Effectiveness of Corporate Governance Available from Internet: http://knowledge.insead.edu/
corporate-governanceeffectiveness100415.cfm.

2	 David A. Nadler, Beverly A. Behan, Mark B. Nadler. Building Better Boards: A Blueprint for Effective Governance. John Wiley & Sons; 
1 edition (3 Feb. 2006).

3	 Berle A.A., Means G.C. The Modern Corporation and Private Property. Commerce Clearing House, Chicago, IL, 1992- pp. 68-87
4	 M. Xessel. Korporativnoe upravlenie M.: INFRА-M.1996 g.
5	 Adrian Cadbury., Korporativ boshqaruv kodeksi 1992 yil.

Hozirgi kunda mustaqil davlatlaridan biri bo‘lgan O‘zbekiston xodimlarni boshqarish tizimini isloh qilish 
va takomillashtirishga rahbarlik qildi va islohotlar dasturini amalga oshirish natijasida mamlakat xodimlarni 
boshqarish tizimiga sezilarli o‘zgarishlar kiritildi. Shunga qaramay, xodimlarni boshqarish sohasidagi so‘nggi 
o‘zgarishlar va yaxshilanishlarga qaramasdan, xodimlarni boshqarish amaliyoti xodimlarni boshqarishning 
global tamoyillariga muvofiq amalga oshirilganligini bilmaymiz.

Taʼkidlash lozimki, mamlakatimizda xodimlarni boshqarish islohotlari jadal surʼatlar bilan amalga 
oshirilayotgan bo‘lsa ham, xodimlarni boshqarish tizimida bir qator hal etilmagan muammolar ham mavjud.

Xodimlarni boshqarishni yanada rivojlantirish zarurati, uning yordamida ijobiy natijalarga erishish 
mumkinligi bilan bog‘liq:

- Kompaniyaning investitsiya jozibadorligini oshirish;
- Moliyaviy resurslarni uzoq muddatli sarmoyalashga tayyor investorlarni jalb qilish;
- Faoliyat samaradorligini oshirish;
- Bank kreditlarini olish xarajatlarini kamaytirish;
- Korxonaning bozor qiymatini oshirish;
- Kapital bozorlariga kirishni osonlashtirish;
- Kompaniyaning obro‘si va obro‘sini yaxshilash.
Hozirgi kunda mamlakatimizda xodimlarni boshqarishning milliy modeli takomillashish bosqichlarini bosib 

o‘tmoqda. Milliy qonun hujjatlarida xodimlarni boshqarishning ko‘plab umum qabul qilingan tamoyillari o‘z aksini 
topgan. Shuning uchun chet el tajribasi hamda xodimlarni boshqarish milliy amaliyoti xususiyatlarini hisobga 
olgan holda korporativ xulq-atvor kodeksini ishlab chiqish maqsadga muvofiq hisoblanadi. Unda esa xodimlarni 
boshqarish va korporativ madaniyat sohasidagi axloqiy andozalarni shakllantirish uchun asos solingan bo‘lishi 
kerak. Bu ham milliy kompaniyalarning investitsiyaviy jozibadorligi oshishiga ko‘maklashadi.

X U L O S A  V A  T A K L I F L A R
Shunday qilib, o‘rganilgan xalqaro tajriba, shuningdek, amalda qaror topgan tartib aksiyadorlik 

jamiyatlarining boshqaruv organlari tarkibiga maslahatchilar institutini joriy qilish zaruratini belgilaydi. Ushbu 
maslahatchilar institutining joriy etilishi respublika korxonalarining, xususan ishlab chiqarish korxonalarining 
huquqiy himoyalanganligi darajasini oshiradi, korxonalar boshqaruv organlarining faoliyatini amalga oshirishda 
ularning qonuniy manfaatlarini samaraliroq hisobga olish imkonini beradi.

Xodimlarni boshqarishni rivojlantirish davlat mulkini aksiyadorlik jamiyatlariga aylantirish orqali 
xususiylashtirish bilan ham bog‘liqdir. Bunday ishlar natijasida yurtimizda ko‘plab korxonalar tashkil etilgan. 
Mamlakatimiz yalpi ichki mahsuloti o‘sishiga munosib hissa qo‘shayotgan yirik korxonalar faoliyat yuritayotgani 
ham xodimlarni boshqarish sohasini rivojlantirish katta ahamiyat kasb etishidan dalolatdir. O‘zbekistonda davlat 
mulkini xususiylashtirish bo‘yicha puxta o‘ylangan strategiyaning amalga oshirilayotgani va menejerlarning 
chuqur bilimga ega ekani ushbu jarayon muvaffaqiyatini ta’minlashda muhim omil bo‘lmoqda.

